
ِ  �ۡ�مَۡدُ ٱ �ذِيٓ ٱِ�� نزَلَ �َ�َٰ� َ�بۡدِهِ  �
َ
�هُ  لكَِۡ�بَٰ ٱأ   عِوجََا ۥوَلمَۡ َ��ۡعَل �

 

عَبْدُهُ  حْدَهُ لاَ شَرِيْكَ لَهُ، وَأَشْهَدُ أَن� سَي�دَنَا مُحَم�دًاأَشْهَدُ أَنْ لاَ إِلهَ إِلا� الُله وَ

مْ وَبَارِكْ عَلىَ سَي�دِنَا مُحَم�دٍ وَعَلَى آلِهِ وَأَصْحَابِهِ وَمَنْ  وَرَسُوْلُهُ، اللّهُم� صَل� وَسَل�

مْ بِإِحْسَانٍ إِلَى يَوْمِ الد�يْن.   تَبِعَهُ

مْ مُسْلِمُوْن. بَادَ الِله، إِت�قُوْا الَله حَق� تُقَاتِهِ وَلَاأَم�ا بَعْدُ، فَيَا عِ  تَمُوْتُن� إِلا� وَأَنْتُ

  
 

Marilah kita bersama-sama meningkatkan ketakwaan kepada Allah 

 dengan melaksanakan segala perintah dan meninggalkan segala larangan-Nya. 

Mudah-mudahan kita diberkati Allah  di dunia dan akhirat. 

 

 

 

 

 

 

 

 



 

Sidang Jumaat yang dirahmati Allah Taala, 

 

Pada setiap 17 Ramadan kita akan menyambut Nuzul Quran. Sempena 

sambutan ini, marilah kita bersama-sama meningkatkan ketakwaan kepada Allah 

 dengan memperbanyakkan amal ibadah dalam bulan yang penuh keberkatan 

ini. Nuzul al-Quran boleh diertikan sebagai penurunan al-Quran ke atas Baginda 

Rasulullah صلى الله عليه وسلم sebagai petunjuk kepada umat manusia sejagat. 

 

Sesungguhnya dengan turunnya al-Quran pada bulan Ramadan sejak lebih 

1,400 tahun lalu, ia telah menyelamatkan manusia daripada tabiat serta tingkah 

laku yang tidak selari dengan fitrah mereka. Ia menjadi inspirasi ke arah kebaikan 

kerana di dalamnya terkandung ayat-ayat yang mampu mengubah sikap manusia 

kepada sesuatu yang lebih baik dalam kehidupan mereka. 

 

Saidina Umar bin al-Khattab  yang dahulunya dikenali sebagai seorang 

yang bengis dan amat membenci Rasulullah صلى الله عليه وسلم telah menemui jalan terbaik dalam 

hidupnya apabila dipertemukan dengan al-Quran dan akhirnya memeluk Islam. 

Saidina Umar bin al-Khattab  memeluk Islam hanya kerana bacaan beberapa 

potong ayat al-Quran daripada surah Taha, lalu menjadi seorang muslim yang 

amat bertakwa dan yakin dengan Islam. 

 

Al-Quran merupakan mukjizat yang dianugerahkan oleh Allah  kepada 

Nabi Muhammad صلى الله عليه وسلم dan kepada umatnya. Sehingga tiada sesiapa pun yang 

mampu mencipta ayat-ayat al-Quran walaupun sepotong ayat yang setanding 

dengan kehebatannya. Firman Allah  dalam surah al-Baqarah ayat 23: 



 

K J I H G 

  

توُاْ �سُِورَ�ٖ مِّن مِّثۡ�هِِ 
ۡ
�َۡ�ا �َ�َٰ� َ�بۡدِناَ فَ� ا نزَ� ْ دۡ ٱوَ  ۦوَ�ن كُنتُمۡ �ىِ رَۡ�بٖ مِّم�  عُوا

ِ ٱشُهَدَاءَُٓ�م مِّن دُونِ   إنِ كُنتُمۡ َ�دِٰ�ِ�نَ  ��
 

Yang bermaksud: “Dan kalau kamu ada menaruh syak tentang apa yang 

Kami turunkan kepada hamba Kami (Muhammad), maka cubalah datangkan satu 

surah yang sebanding dengan al-Quran itu, dan panggillah orang yang kamu 

percaya boleh menolong kamu selain daripada Allah, jika kamu orang yang 

benar.” 

 

 

Sidang Jumaat yang dimuliakan Allah Taala, 

 

Al-Quran adalah kitab suci yang kekal sifatnya, sangat istimewa dan sesuai 

untuk semua zaman dan tempat. Ia bukan panduan untuk satu-satu bangsa atau 

masa tertentu sahaja, bahkan merupakan pembawa rahmat kepada seluruh alam 

sehingga hari kiamat. Perbahasan dan pengajaran yang diketengahkan di 

dalamnya membawa banyak manfaat kepada umat manusia. 

 

Contohnya, hasil kajian sains berkaitan tubuh badan manusia mengesahkan 

bahawa setiap manusia mempunyai cap jari yang berbeza antara satu sama lain. 

Sesungguhnya al-Quran telah menyebutkan perkara ini lebih awal sejak 1,400 

tahun yang lalu, sebagaimana firman Allah  dalam surah al-Qiyamah ayat 3 

hingga 4: 



 

َ��ۡسَبُ 
َ
ۡ�مَعَ عِظَامَهُ  �ۡ�ِ�َ�ٰنُ ٱ� ل�ن ��

َ
�سَوّيَِ َ�نَانهَُ  ٣ۥ� ن �

َ
 ٤ۥبَ�ىَٰ َ�دِٰرِ�نَ �َ�َ�� أ

 

Yang bermaksud: “Patutkah manusia menyangka bahawa Kami tidak 

akan dapat mengumpulkan tulang-tulangnya? Bahkan Kami berkuasa menyusun 

jari-jarinya.” 

 

 

Sidang Jumaat yang dirahmati Allah Taala, 

 

Sesungguhnya menjadi kewajipan kepada ibu bapa untuk merancang 

pembelajaran al-Quran kepada anak-anak secara serius dan bersungguh-sungguh. 

Adalah malang jika anak-anak diabaikan daripada ilmu al-Quran sedangkan 

pelajaran akademik disediakan dengan pelbagai kelas tambahan. Sebagai umat 

Islam yang beriman dan mengamalkan ajaran al-Quran, kita hendaklah 

memastikan masyarakat Islam bebas daripada penyakit buta al-Quran. 

 

Melazimi bacaan al-Quran dalam kehidupan seharian membawa banyak 

manfaat sebagaimana sabda Rasulullah صلى الله عليه وسلم dalam hadis riwayat Imam Muslim: 

 

 اِقْرَوُوا القُرْآنَ فَإِن�هُ يَأْتِيْ يَوْمَ الْقِيَامَةِ شَفِيْعًا لِأَصْحَابِهِ

 

Yang bermaksud: “Bacalah al-Quran, sesungguhnya ia akan datang 

pada hari kiamat memberi syafaat kepada pembacanya.” 

 



 

Umat Islam sepatutnya menjadikan al-Quran sebagai bacaan utama setiap 

masa. Mereka yang membaca, mendengar bahkan melihat al-Quran akan diberi 

pahala oleh Allah . Sabda Rasulullah صلى الله عليه وسلم bahawa setiap huruf al-Quran yang 

dibaca akan diganjari pahala yang berlipat ganda. 

 

 

Sidang Jumaat yang dikasihi, 

 

Pengajaran yang boleh diperolehi daripada intipati khutbah pada hari ini 

adalah : 

 

Pertama, al-Quran adalah mukjizat yang mampu mengubah sikap seseorang 

daripada perkara negatif kepada perubahan yang positif. 

 

Kedua, mewujud dan memperkasakan kelas pengajian al-Quran di masjid 

dan surau serta institusi. 

 

Ketiga, membudayakan bacaan al-Quran setiap masa seperti surah yasin, 

surah al-Kahfi, surah al-Mulk dan lain-lain. 

 

Keempat, mempelajari, membaca dan mengamalkan ajaran al-Quran dalam 

kehidupan harian merupakan suatu kewajipan kepada umat Islam. 

 

 

 



 

K J I H G 

 ِ ُ ٱلمُۡؤۡمِنَِ� ٱ�َّ قوَۡمُ وَُ�بَّ�ِ
َ
لَِ�تِٰ إنَِّ َ�ذَٰا ٱلقُۡرۡءَانَ َ�هۡدِي للَِِّ� ِ�َ أ ٰ ينَ َ�عۡمَلوُنَ ٱلصَّ

جۡرٗ� كَبِٗ�� 
َ
نَّ لهَُمۡ أ

َ
 أ

 

 

بَارَكَ الُله لِى وَلَكُمْ فِى القُرْءاَنِ الْعَظِيمِ، وَنَفَعَنِى وَإِي�اكُمْ بِمَا فِيهِ مِنَ الآيَاتِ 
يعُ الْعلَِيمُ. أقَُولُ  واَلذ�كْرِ الْحَكِيمِ، وَتَقَب�لَ مِن�ى وَمِنْكُم تِلاَوَتَهُ، إِن�هُ هُوَ الس�مِ

لِى وَلَكُمْ، وَلِسَائِرِ الْمُسلِْمِينَ واَلْمُسلِْمَاتِ،  قَوْلِى هَذاَ وَأَسْتَغْفِرُ الَله الْعَظِيمَ
 واَلْمُؤْمِنِينَ واَلمُؤْمِنَاتِ، فَاسْتَغْفِرُوهُ إِن�هُ هُوَ الْغَفُورُ الر�حِيمُ.  

 


